
Mia is hoping to spend time with her monster friends, but they are 
being difficult and don’t want to share! Follow along with Mia as she 
tries to bring her monster friends together to teach them about the 
importance of sharing.

ᒦᐊ ᐃᖅᑯᒻᒪᖅᑐᖅ ᑐᐱᕐᒥᓂ. ᒦᐊᑉ ᖁᕕᐊᒋᓛᖕᒐ ᑐᐱᕐᒥᓃᒋᐊᒃᓴᖅ. 
ᑕᑕᑦᑎᐊᖅᑐᖅ ᐱᖁᑎᓂᒃ ᐱᐅᒋᓛᖕᒋᓐᓂᒃ! ᐃᓗᓕᓕᒃ ᐅᖃᓕᒫᒐᕐᓂᒃ, 
ᓂᔾᔭᐅᑎᓂᒃ, ᐊᒥᓱᓂᒃ ᐱᙳᐊᓂᒃ, ᓴᓇᔭᒃᓴᕈᓘᔭᕐᓂᓪᓗ. ᒦᐊ 
ᖁᕕᐊᓱᒍᓐᓇᖅᑐᖅ ᑐᐱᕐᒥᓂ ᐅᓪᓗᓕᒫᖅ, ᑭᓯᐊᓂ ᐅᓪᓗᒥ 
ᐱᖃᓐᓇᕆᔭᒥᓂᒃ ᐳᓛᕆᐊᕈᒪᔪᖅ.



4 5

ᒦᐊ ᐃᓂᓪᓚᒃᓴᑦᑎᐊᖅᐳᖅ ᑐᐱᕐᒥᓃᑦᑐᓂᒃ ᕿᐱᓂᓗ 
ᐃᒧᑦᑎᐊᖅᑐᓂᐅᒃ. ᑲᒥᑉᐳᖅ ᔭᐃᑲᑦᑐᓂᓗ. ᐱᖃᓐᓇᕆᔭᒥᓂᒃ 
ᕿᓂᕆᐊᕈᓐᓇᖅᓯᕗᖅ!

ᓯᕗᓪᓕᖅᐹᖅ ᑑᕐᖕᒐᖅ ᓇᓂᕚ ᒪᒃ. ᐸᓚᐅᒑᓕᐅᖅᑐᖅ. 

ᒦᐊ ᐊᓐᓄᑦᑐᓂ ᐱᓱᐃᓐᓇᕈᒪᑐᐃᓐᓇᓕᖅᐳᖅ. 

ᒪᒃ, ᐸᓚᐅᒑᓕᐊᑦ ᐸᓚᐅᒑᖅᓱᓐᓂᑦᑎᐊᓪᓚᕆᑦᑐᖅ! 
ᐱᑎᒐᓛᒍᓐᓇᖅᑭᙵ?

ᐋᒃᑲ! ᐸᓚᐅᒑᓕᐅᖅᑐᖓ ᐅᕙᓐᓄᑐᐊᖅ!

ᒦᐊ ᐱᓱᐃᓐᓇᖅᐳᖅ. ᒦᐊᑉ ᓇᓂᓕᕐᒥᔭᖕᒐ ᑑᕐᖕᒐᖅ 
ᑐᓗ. ᑐᓗ ᓄᓂᕙᓐᓂᑰᒐᒥ ᔮᒥᓕᐅᖅᑐᖅ. ᔮᒥ 
ᒪᒪᕈᓇᕐᒪᑦ, ᒦᐊ ᐊᐱᕆᕗᖅ ᐱᔪᓐᓇᕐᒪᖕᒑᕐᒥᓂᒃ. 

ᑐᓗ ᐱᑎᑦᑎᔪᒪᖕᒋᑦᑎᐊᖅᑐᖅ ᑭᓇᑐᐃᓐᓇᕐᒥᒃ! 

ᒦᐊ ᐱᓱᐃᓐᓇᕈᒪᑐᐃᓐᓇᓕᖅᐳᖅ. ᐊᑯᓂᐅᖕᒋᑦᑐᖅ ᒦᐊ 
ᓇᓂᓯᓕᕆᕗᖅ ᐆᑉᒥᒃ ᐱᔅᓯᓕᐅᖅᑐᒥᒃ. 

ᐆᑉ ᐱᑎᑦᑎᔪᒪᖕᒋᑦᑎᐊᖅᐳᖅ ᐱᔅᓯᒥᒃ ᐊᓯᒥᓂᒃ.  
ᐊᓱᐃᓪᓛᒃ, ᒦᐊ ᐱᓱᐃᓐᓇᓕᖅᐳᖅ. 

ᑖᒃᑯᐊ ᐃᖃᓗᐃᑦ ᒪᒪᕈᓇᖅᑐᐊᓗᐃᑦ, ᐆᑉ!

ᐃᖃᓗᒃᑲᓕᐅᑯᐊ! ᐱᔭᑐᐊᕆᓂᐊᖅᑕᒃᑲ. 



1312

ᒦᐊᑉ ᓇᓂᓕᕐᒥᔭᖕᒐ ᑑᕐᖕᒐᖅ ᖃᓪᓗ. ᖃᓪᓗ ᐊᔾᔨᐅᙱᑦᑐᓂᒃ 
ᐅᖃᐅᔭᕐᓂᒃ ᓄᐊᑦᑎᔪᖅ ᑏᓕᐅᕐᓂᐊᕋᒥ.

ᖃᓪᓗ ᐱᑎᑦᑎᔪᒪᖕᒋᑦᑐᖅ ᑏᖁᑎᒥᓂᒃ ᐊᓯᒥᓂᒃ. ᐊᐃᖕᒐᐃ, ᖃᓪᓗ! ᐊᓕᐊᓇᐃᑦ ᑕᑯᒐᒃᑭᑦ. ᒪᒪᖅᓴᖅᑐᖓ ᑏᒥᒃ!

ᒦᐊ, ᑏᑐᕐᓂᐊᖅᑕᕋᓕᐅᓇ!

ᓱᔪᐊᓗᐃᑦ ᐅᑯᐊ? ᑑᕐᖓᐃᑦ ᐊᒥᖅᑳᕐᓂᕐᒥᒃ ᐃᓕᒋᐊᓖᑦ!

ᒦᐊ ᐃᓱᒪᑖᖅᐳᖅ! 

ᖃᓪᓗ ᒪᓗᒍᓱᑦᑐᓂ ᕿᕕᐊᖓᑲᐃᓐᓇᖅᐳᖅ ᒦᐊᒥᒃ.   
ᑏᖁᑎᒥᓂᒃ ᐅᖃᐅᔭᓂᒃ ᐴᖅᓯᒐᒥ ᒪᓕᓕᖅᑐᓂᐅᒃ. 

ᖃᓪᓗ, ᑏᓂᒃ ᐅᖃᐅᔭᕐᓂᒃ ᐴᖅᓯᓗᑎᑦ ᓇᔅᓴᕐᓗᒋᑦ ᒪᓕᓐᓂᐊᖃᙵ, ᐊᑏ.

ᐱᑎᑦᑎᔾᔮᖕᒋᑦᑎᐊᖅᑐᖕᒐ ᐱᔅᓯᖁᑎᓐᓂᒃ!ᐊᖅᑯᓵᖅᑕᐅᒻᒪᑦ ᐆᑉ, ᒥᐊᑉ ᐱᔅᓯᓂᒃ ᐴᖅᓯᖁᕚ 
ᓇᒃᓴᕐᓗᓂᒋᓪᓗ ᒪᓕᖁᒋᕚ.

ᐄ, ᐆᑉ. ᐊᑏ ᒪᓕᑐᐃᓐᓇᕆᑦ ᐅᕙᓐᓂᒃ ᖃᓪᓗᒥᓪᓗ.

ᐊᓱᐃᓪᓛᒃ, ᐆᑉ ᐱᔅᓰᑦ ᐴᖅᑐᓂᒋᑦ ᒪᓕᓕᖅᐳᖅ. 

ᒦᐊ, ᐆᑉ, ᖃᓪᓗᓪᓗ ᐊᖅᑯᓵᖅᓯᕗᑦ 
ᑐᓗᒥᒃ. ᒦᐊ ᐅᖃᐅᔾᔨᕗᖅ ᑐᓗᒥᒃ 
ᔮᒥᒡᒋᕐᓗᓂ ᒪᓕᖁᒋᕙᐅᒃ. 

ᐊᓱᐃᓪᓛᒃ, ᑐᓘᑉ ᔮᒥᖁᑎᓂ ᑎᒍᒐᒥᐅᒃ ᒪᓕᒃᓴᖅᐳᖅ.

ᐱᑎᑦᑎᔾᔮᖕᒋᑦᑎᐊᖅᑐᖕᒐ ᔮᒥᖁᑎᓐᓂᒃ!

ᐄᖑᒐᓗᐊᖅ ᑐᓗ, ᒪᓕᑐᐃᓐᓇᙵ.

ᒪᒃ ᐸᓚᐅᒑᖁᑎᒥᓂᒃ ᐴᖅᓯᒐᒥ 
ᒪᓕᒃᓴᖅᐸᐃᑦ ᐱᖃᓐᓇᕆᔭᓂ.

ᒦᐊ ᑑᕐᖕᒐᐃᓪᓗ ᐊᖅᑯᓵᖅᓯᓕᕆᕗᑦ ᒪᒃᒥᒃ.

ᒪᒃ, ᐸᓚᐅᒑᖁᑏᑦ ᐴᕐᓗᒍ ᒪᓕᓚᐅᖅᑎᒍᑦ.

ᐋᒃᑲ!

ᒪᒃ ᐱᑎᑦᑎᔪᒪᙱᑦᑐᖅ ᐸᓚᐅᒑᖁᑎᒥᓂᒃ. 

ᐊᑏ, ᒪᒃ.

ᐆᑉ, ᖃᓪᓗ, ᑐᓗ ᐊᒻᒪ ᒪᒃ, ᐅᑕᖅᑭᒋᔅᓯ ᒫᓂ.

ᒦᐊ ᐃᓯᖅᐳᖅ ᑐᐱᕐᒥᓄᑦ.   
ᑑᕐᖕᒐᐃᑦ ᕿᕕᐊᖃᑦᑕᐅᑎᕗᑦ  
ᒪᓗᒍᓱᑦᑐᑎᒃ. 

ᐊᑯᓂᐅᖏᑦᑐᖅ ᒥᐊᑉ ᑐᐱᖓᓄᐊᖅᐳᑦ.

ᑑᕐᖕᒐᐃᑦ ᑕᒪᕐᒥᒃ ᐱᒥᓂᒃ ᐃᕿᒻᒥᑦᑎᐊᕋᓱᑉᐳᑦ  
ᖃᓂᙳᓛᖃᑦᑕᐅᑎᓪᓗᑎᓪᓗ. 

ᐱᑎᑦᑎᔮᖏᑦᑐᖓ ᐸᓚᐅᒑᕐᒥᒃ.

ᑑᕐᖕᒐᐃᑦ ᓈᒻᒪᔅᓴᙱᒍᓐᓃᖅᑐᑎᒃ 
ᐃᓯᒐᒥᓂᒃ ᑕᑯᓐᓈᑐᐃᓐᓇᓕᖅᐳᑦ. 

ᒥᐊ ᐊᓂᖅᓴᐅᒥᕐᔪᐊᖅᑐᓂ ᐅᖃᖅᐳᖅ,

ᒦᐊ ᐱᓱᔾᔪᐊᖅᑐᓂ ᑐᐱᕐᒥᓂᑦ ᐊᓂᕗᖅ ᐸᓂᑲᓂᒃ ᑎᒍᒥᐅᖅᑐᓂ. 

ᑐᓴᒃᑲᓐᓂᕈᒪᖖᒋᑦᑐᖕᒐ ᓇᓕᖅᓯᓐᓂᒃ ᑑᕐᖕᒐᕐᓂᒃ ᓈᒻᒪᔅᓴᙱᕝᕙᓗᒃᑐᓂᒃ!

ᖃᐃᖁᕙᔅᓯ ᓂᕆᖃᑎᒋᓂᐊᕋᔅᓯ ᑐᐱᕐᒪ ᑐᓄᐊᓂ.

ᑑᕐᖕᒐᐃᑦ ᑐᐱᐅᑉ ᐅᖓᑖᓄᒃ ᑕᑯᓇᓱᑦᑐᐃᓐᓇᐅᕗᑦ.  
ᑕᑯᕗᑦ ᑭᐳᒥᒃ ᐃᒃᓯᕙᐅᑕᓂᓪᓗ ᐅᔭᖅᑲᓂᒃ ᓴᓇᓯᒪᔪᓂᒃ.  
ᑏᓕᐅᕈᑦ ᑎᖅᑎᑦᑐᖅ ᓱᐴᔫᕐᒥ. 

ᖃᓪᓗ, ᑏᓂᒃ ᐅᖃᐅᔭᓂᒃ ᓄᐊᑦᑎᔾᔪᑎᔪᓐᓇᕐᓂᐊᕆᒃᑭᑦ 
ᐱᑎᒃᑯᕕᙵ ᒫᓐᓇ. ᖃᓄᐃᔾᔮᖖᒋᓚᖅ?

ᖃᓪᓗ ᐃᓱᒪᒃᓴᖅᓯᐅᑲᐃᓐᓇᖅᐳᖅ. ᐴᖅᓯᕗᖅ ᑏᓂᒃ ᐅᖃᐅᔭᕐᓂᒃ 
ᑏᓕᐅᕈᑎᐅᑉ ᐃᒪᖓᓄᑦ, ᐅᑕᕿᓕᖅᐳᓪᓗ.

ᐊᑯᓂᐅᙱᑦᑐᖅ, ᒦᐊ ᑯᕕᓯᕗᖅ ᑑᕐᖕᒐᐃᑦ ᐸᓂᑲᖕᒋᓐᓄᑦ 
ᑏᑐᕐᓂᐊᖅᑕᖕᒋᓐᓂᒃ. ᑑᕐᖕᒐᐃᑦ ᑕᒪᕐᒥᒃ ᐊᖕᒋᖃᑎᒌᑉᐳᑦ ᑏᒥᒃ 
ᒪᒪᖅᑐᐊᓘᓂᕋᐃᓪᓗᑎᒃ! ᑑᕐᖕᒐᐃᑦ ᑕᒪᕐᒥᒃ ᖁᔭᓕᕗᑦ ᖃᓪᓗᒥᒃ, 
ᐅᐱᓕᖅᐳᕐᓗ. 

ᐊᒃᓲᑦ.

ᒪᒃ ᖃᓂᙳᓛᑲᓴᑦᑎᐊᖅᑐᓂ 
ᐅᖃᑲᓴᑦᑎᐊᖅᑐᖅ, “ᐋᒃᑲ!” 
ᑭᓯᐊᓂ ᐃᖅᑲᐃᕗᖅ ᖃᓪᓗ 
ᐱᑦᑎᐊᖅᑐᐊᓘᖅᑲᐅᓂᖕᒐᓂᒃ.

ᒪᒃ ᐊᕕᒃᓯᓪᓗᓂᒋᑦ 
ᐊᐃᑦᑐᖅᑕᐃᓐᓇᕆᕙᐃᑦ 
ᐸᓚᐅᒑᓕᐊᒥᓂᒃ. 

ᖃᐅᔨᒪᕕᓯᑦ ᑭᓱᑦ ᒪᒪᕐᒪᖕᒑᑕ ᑏᑐᖅᑐᓂ? ᐸᓚᐅᒑᖅ! ᒪᒃ, 
ᐸᓚᐅᒑᖅᑐᕈᓐᓇᖅᐱᑕ ᐸᓚᐅᒑᖁᑎᓐᓂᒃ, ᐊᐃ?

ᑑᕐᖕᒐᐃᑦ ᐊᖕᒋᖃᑎᒌᑉᐳᑦ 
ᔮᒥ ᒪᒪᖅᓯᑎᑦᑎᓲᖑᓂᖓᓂᒃ 
ᐸᓚᐅᒑᕐᒥᒃ. 

ᒪᒪᖅᑐᒥᒃ ᔮᒥᓕᖅᓯᔪᐃᓐᓇᐅᕗᑦ 
ᐸᓚᐅᒑᖅᑐᖅᑕᒥᓂᒃ. ᐸᐅᕐᖕᒐᕐᓂᒃ ᔮᒥᓕᐊᕆᓯᒪᔪᖅ?

ᐋᒻᒻᒻᒻ, ᑭᓱ ᒪᒪᖅᓯᑎᑦᑎᓲᖕᒍᕙ ᐸᓚᐅᒑᕐᒥᒃ ᑏᑐᕐᓗᓂᓗ? ᐆᑦᑐᕈᒪᕕᓯ ᔮᒥᓕᐊᓐᓂᒃ?

ᐆᑉ ᐱᖃᑎᒥᓄᑦ 
ᕿᕕᐊᕋᖅᐳᖅ.  
ᐱᔅᓯᑐᖅᑎᑦᑎᔪᒪᓕᖅᐳᖅ. ᐱᔅᓯᑐᕈᒪᔪᖃᖅᑲ?

ᐄ!
ᒦᐊ ᑑᕐᖕᒐᐃᓪᓗ 
ᐅᓐᓄᓴᓕᒫᖅ ᓂᕆᖃᑎᒌᑉᐳᑦ 
ᐅᓂᒃᑳᑲᑕᒃᑐᑎᓪᓗ. ᐅᓪᓗᖅ 
ᖁᕕᐊᓇᖅᑲᐅᕗᖅ. 

ᐊᖏᕐᕋᕐᓇᖅᓯᒻᒪᑦ, ᒦᐊ ᓇᖏᖅᓯᕗᖅ ᐅᔭᕋᐅᑉ ᖄᖓᓄᑦ 
ᓂᓪᓕᐊᓕᖅᐳᕐᓗ ᑑᕐᖓᕐᓄᑦ.ᐅᔭᕋᐅᑉ ᖄᖕᒐᓂᑦ ᐊᖅᑲᕋᒥ 

ᐃᕿᑕᐃᓐᓇᕆᕙᐃᑦ ᑑᕐᖕᒐᐃᑦ. 

ᑑᕐᖕᒐᐃᑦ ᐊᖕᒋᖃᑎᖃᖅᑐᐃᓐᓇᐅᕗᑦ 
ᐅᓪᓗᑦᑎᐊᕙᐅᖅᑲᐅᓂᖕᒐᓂᒃ. 

ᖁᔭᒋᔪᒪᕙᔅᓯ ᓂᕿᓂᒃ ᐊᒥᖅᑳᖃᑎᖃᖅᑲᐅᒐᔅᓯ 
ᐅᕙᓐᓂᒃ. ᐅᓪᓗᖅ ᑖᓐᓇ ᖁᕕᐊᓇᖅᓯᑎᖅᑲᐅᒐᔅᓯᐅᒃ.

ᐸᓚᐅᒑᓕᐅᒃᑲᓐᓂᕐᓂᐊᖅᑐᖕᒐ ᓂᕆᖃᑎᒌᓕᕐᒥᒍᑦᑕ 
ᐱᓛᖅᑕᑦᑎᓐᓂᒃ!

ᐅᖃᐅᔭᓂᒃ ᑏᔅᓴᓂᒃ ᓄᐊᑦᑎᒃᑲᓐᓂᕐᓂᐊᖅᐳᖕᒐ.

ᐸᐅᕐᖕᒐᖅᓯᐅᒃᑲᓐᓂᕐᓂᐊᖅᑐᖕᒐ ᔮᒥᓕᐅᕋᔅᓴᓐᓂᒃ.

ᐱᔅᓯᓕᐅᒃᑲᓐᓂᕐᓂᐊᖅᐳᖕᒐ!

ᑑᕐᖓᐃᑦ ᐊᖏᖃᑎᖃᖅᐳᑦ ᐃᓱᒪᒋᔭᖓᓂᒃ.

ᑐᐱᓐᓄᑦ ᑲᑎᒃᑲᓐᓂᓛᓕᖅᐳᒍᑦ ᓯᕿᓐᓂᓕᕐᒥᑉᐸᑦ?

ᑑᕐᖕᒐᐃᑦ ᐃᑲᔪᖅᐳᑦ ᒦᐊᒥᒃ ᓴᓗᒻᒪᖅᓴᐃᑎᓪᓗᒍ.  
ᐱᖁᑎᒥᖕᓂᒃ ᓄᐊᑦᑎᓚᐅᖅᑐᑎᒃ ᐊᖕᒋᕐᕋᐅᓕᖅᐳᑦ. 

ᓂᕆᖃᑎᒌᑦᑐᓂ ᐊᒥᖅᑳᖃᑎᒌᑦᑐᓂ 
ᓂᖀᑦ ᒪᒪᕐᓂᖅᓴᐅᔮᓲᖑᒻᒪᑕ.

ᑑᕐᖕᒐᐃᑦ ᐊᖕᒋᖃᑎᒌᑉᐳᑦ. ᒦᐊ ᐃᒻᒥᓄᑦ 
ᖁᖓᑉᐳᖅ. ᐱᖃᓐᓇᕆᔭᖕᒋᑦ ᐃᓕᑉᐳᑦ ᐱᒻᒪᕆᒻᒥᒃ 
ᐊᒥᖅᑳᖃᑎᒌᓐᓂᕐᒥᒃ.






